Fernfahrt Solothurn — Nizza
15. Juli bis 23. Juli 2023

Tagebuch von Roger Beck

Uftakt mit ere 'Flachetappe' i mis Abentiiiir Fernfahrt! Und da Vernunft min zweite Vorname
isch, mit ere Duftmarka i de Spitzagruppa....

Hireis

Nach ere churze Nacht isch churz nach eme foifi de Wecker los - unschon!

De vill z'schweri Rucksack uf de Buggel ghievt und s'Velo zum Bahnhof gschoba. So bini
churz vor de niiling in Solothurn gstandé.

Es hat es Kafeli und es Gipfeli géh, bevor mer e chlini Begriiessigs tibercho hand und de
Hiiwiis mer chont hit ja mal vernunftig fahre, nur so als gueti Idee fiir de Tag...

Es sind d'Rucksack is Begleitfahrziitig verlade worde und denn sind alli startklar gsi.

Wellige Start

Gmietlich simmer 'tutti in gruppo’ los grugelled. Sehr schéni verchehrsarmi Stréssli dur en
absolut wiise Flack uf minere geischtige Landcharte. Wunderbar mir wird also speedmaéssigi
Vernunft vo de Gruppa ufzwungd, dass chunt guet. H& ha - denkst te. Nach em Kilometer
zwanzg hét sich langsam d'Fluchtgruppe vom Tag formiert und de Beck z'mizt drin... wia
gseit das Wort Vernunft ghort ndd zu mim Wortschatz. De Andi als erfahrene Has hét
s'Greenhorn naturlich voll in Hammer laufé lah. Und vorne isch langsam progressiv a de
Reisegschwindigkeit gschaffet worde. Und wié sichs ghort fur en Neuling, han i natirlich
zwei rasanti Abldsige muesse vorne im Wind fahre. Isch ganz wichtig gsi!

Mer hat schnell gmerkt da isch mer gwond i de Gruppe z'fahre. Es wird suuber azeigt und
ricksichtsvoll gfahre. Usserd es gaht eim d'Strass us und mer muess unverhofft starch bremse.
Hilft de de Hindere ndd... Sorry, ha churz pennt!

Irgendwo i de Pampas vo Ins bi Kilometer 60 hats Zmittag gah. Sandwich, Stppli, Riegel,
Kafi und chalti Getrank. Au das spannend fur en Erscht-Fernfahrer. Und nach de
wohlverdiente Pausd, hand sich noii Fahrgminschafte bildet. Di meischte jetzt uf Vernunfts-
Basis. Ja, mer glaubt's ndd sogar de Beck hét das gschnallt! Also ischs im moderate Tempo
wiiter i chlind Gruppettos. Aber scho bald nach em Murtésee und all dene herzige Dorfli, isch
de Himmel dunkel worde und de Wind hat gnadelos uf d'Nase pfifa.



Im letschte Moment isch de Abzwieger nach Payerne hart links weg, so hdmmer nur es paar
einzelni Tropfli ab tbercho, defir jetzt Siitewind us em Lehrbuech.

Im Ufstiig nach Payerne isch nur no de Wind vo vorne blibd und defir jetzt no d'Sunne dezue
cho wo eim dezet grilled hat. Im Ufstiig nach Romont hét eus en Strohtransporter tiberholt
mir hand dia Glegeheit gnutzt und sind im Windschatte als en Art Steher hinder dem Traktor
de Huigel uf donneret. D'Abfahrt uf Romont mit dem Poschtcharte Usblick isch scho fascht
kitschig gsi. Aber d'Realitat mit de Stiigigsprozentli hinder em Dorf hat eim schnell us de
Tréaum grissd. Und es hét nod welld ufhoré. Erscht zah Kilometer vor Schluss isch es merklich
durab nach Bulle gange. De "Hornli-Pesche™ als Hugel-Puncher hét eus gnadelos zum Bier
gfliehrt. Und da mer néd sicher gsi sind, 6b mer ndd verdurschtet uf em Weg vom Ibis Hotel
Is Stadtzentrum, hats no zwei Sicherheits-Bier géh.

No de Higel ab, d'Velo parkiert, d'Zimmer bezogé und es Duscheli gschrénzt. Duftend wié es
Blumli is isotonische Recovery gstartet, bevors am sibni an Fuettertrog grueféa hand. Es anti-
vegans Men( hats géh... Salat mit Speck, Melond mit Rohschink&, Roastbeef mit Pommes nur
de Dessert isch so 'enttiischend’ fleischlos gsi - Créme Brulée. Und da dia tppige Portiond e
Herusforderig gsi sind, hat mer schnell gmerkt das de Maa us Egg fascht alles weg putzt.
Aber nach 3-4 Hauptgéng und zwei Desserts han au ich miesse kapituliere.

Call it a day. Da mir ja sooo verninftig sind, isch ziitig Nachtruhe gsi.

FF23 11 Sodothurn » » « Bulle

Passe :
- Bois de Bossens, 805
- La Joretta, 860

Zum Ufwarme iiber de Hiigel zum Eidechsli-Wii und denn de hohemeter-riichschti Alpapass.

Woulchige Tagesstart

Bedenklich dunkel isch de Himmel gsi Uber em Chés-Stadtli Gruyere - aber troch&. So
simmer bi perfekte Temperatura Richtig Chateaux d'Oex kirbelet. In Montbovon hands denn
es paar Stiigigsprozent uspackt, defur alli Auto vo de Strass gnoh. Und no e Spezialitat: Dia
hand Locher id Strass teered...

Uf jedefall en wunderschone Ufstiig zum Lac d'Hongrin. Verbii a de Truppeunterkunft, wo
grad wieder alti Militar-Rauberschichte dur de Chopf g'huscht sind. No zweimal trampet und
denn isch mer uf em Col des Mosses gstanda. Das heisst det obd isch grad echli Action gsi,
wills irgend en Mart gha hand. Nach mim Stopp-Sanitar und Gillet montiere, han i mini zwei
Ufstiigsbegleiter Norbert und Walti us de Auge verlore. So bin i halt immene "No-Risk"-
Soloritt uf Aigle abe gflitzt. Nach 6ppe drii Kilometer i de Flachi, bekannti Umriss vomene
CDR-Gruppetto gsichtet und mit eme chlind Zwuschesprint in Windschatte ufgschlosse.

Zwuschetstuck

D'Angscht es chont Gegewind ha uf Martigny sind schnell verblase worde. Wind uf s'Fudli
(ndd us em Fudli...). Aber da Cheib hat sich no zoga. Glaub s'nachscht mal echli gnauer uf
‘Charte luege. In Martigny hat de Mark no en lisatz als "Ritter der Landstrasse™ gha. Hat
annere verzwieflete Familie ghulfa d'Brems vom Chindervelo z'repariere. Churz driibertaba
isch s'ersehnte CDR-Tafeli am Strasserand gstandé: Fuettertrog!

2'000 Hohemeter

Mit Pasta im Buuch isch es bergwarts gangd. Am Afang sind did Pennnes nachli quer im
Ranza ghangét, aber scho bald hat mer anderi Sorga gha. Zum Biispiel: Warum bin ich innere
Gruppé wo mir eigentlich z'schnell fahrt? Aber mer isch ja vernlnftig, ha mi usklinkt i de
erschte Haarnadle, wills hinne dra es Stiigigsprozent meh druf gleit hand. So han ich es
chlises Solo-Fahrtli gmacht, bis mer de Motor afanga hat tiberchocha. In Liddes bin i denn 10
Minutd in en Brunna gstanda, so isch Betriebstemperatur wieder uf Normalniveau gsunka.
Churz driibert abe uf de Markus ufgfahre (er hat grad telefoniert). Z&me zur néchschte
Tankstell und echli de Zuckerhuushalt uf es hdchers Level bracht. De Alex isch au zu eus
gstosse und hat di gliich Idee gha. Jetzt hand de Ubelsti Abschnitt agfange, mit de Galleria. Di
letscht 3km lang und mit 300hm - sprichwortlich zum briéala.

Schlagartig isch es aber besser worde, will eigentlich all Auto dur de Tunnel sind und mir
s'Ziel Passhochi agstilitired hand. Da hat aber als Tupfli uf em "i" durchschnittlich 10% Stiigig



gwartet mit Gegewind verstaht sich. Keuch!

De Markus und ich hénd aber e souverani Taktik gha und hénd eus gegesiitig motiviert de
hdchschti Punkt z'erreiche. Am foifi sind au mir am posiere vor de Pass-Tafla gsi. En chlises
Zuesatzschloifli zur italienische Grenze, hand de Tag abgrundet - velotechnisch.

Mer h&nd zwungenermasse gnueg Bierli musse trinkd, wills Gepéck ufghalte worde isch. Es
hat es paar "Umchiirzigs-Fahrerinne" gah wo ihre jugendlichi Ubermuet mit eme Besawaage-
Ettappe-Endi zahlt hand. Aber isch halb so schlimm gsi, mir sind ja ndd verdurschtet...

Nach em Znacht no es Verdauigsspaziergangli "gen Italien” mit em Pauli und emAndi. Hat
zwar eher de Charakter vom ene Verdauigs-Entgleisigs-Spaziergang gha!

Wahrend eusem Schlummi Bier isch no de Phillip iitroffa wo am viertelab sibni in Martigny
gstartet isch!!!

Ruckzug zur Nacht der fliegenden Decken....

Spruch des Tages:
"Isch guet han i da gfahre, aber ich fahr da nia meh!"

Kobi

Passe :

- Lac de I'Hongrin, 1445
- Col des Mosses, 1410
- Grand Saint Bernard (Hospice), 2473

Hiit vom grosse St. Bernhard iiber de chlii Briieder nach Savoia. Und nod vill weniger
astrengender als gester. Defiir mit ere rasanta Schlussabfaht - so gaht abafahra!

Abe is Aosta-Tal

Es h&t doch mindeschtens es Gillet brucht zum d'Bettwdarmi i de Abfahrt am Korper z'halta.
Also mit es paar abentulrliche Kurva Aa- bzw. Usfahrtd isch eim au unverhofft echli warm
worde ums Herz - ich schwatz da us Erfahrig. De ersti Teil mit nod ere handvoll Auto und
eme total un-italienische Belag. Es Traumli!

Uf de Hauptstrass isch es landes-standardmassig holpriger worde. Und mindeschtens 90% vo
eus, hand de Abzwiiger i di erscht Stiigig vom Tag verpasst. Jahnu, chehre - dénn git's halt
50hm mehr uf em Zahler.

En erste Hugel

Chlini Nabetstrassli hand eus di erste Hohemeter vom Tag gschenkt und das Gschenkli isch
grosser worde als erwartet. Tja, sovill zu minere Tagesvorbereitig. Vo luuter Froid de
geschtrig Tag Uber lebt z'ha, hit alles geistig als "liechts usfahre" deklariert. Defiir sind's 'nur’
500-600hm weniger gsi...

Im oberste Dorfli hammer de Brunne vor de Child in Beschlag gnoh, das heisst de Beck. Isch
wieder dri gstanda und hét versuecht sini Kérperwarmi uf ertraglichs Mass z'bringé.
D'Abfahrt is Tal isch den e erschti Lehrstund vom Duo Pauli und Andi gsi. Ha d'Priefig néd
bestand&! H&t zwiischet innd aber au griglet und mini knapp U90 sind jetzt fliehchraft-
technisch néd uf minere Siite gstanda. Trotzdem rasant und halbwegs sicher uf de Hauptstrass
acho. Hui isch das warm da una!

Di halb Stund zum Mittags-Stopp hand mer de Rescht gah. Zum Gluck hat de Pauli grad e
barmherzigi Phase gha und hét eus zligig de Schliicher ufegftiert, wéhrend (Hinder)Egg nur
erbarmlich im Windschatte ghechlet hand.

Erholig

Endlich de lang ersehnti Pasta-Topf. D'Speicher gfillt und es Verdauigs-Pfuseli is Wisli
gleit. Naja, d'Motivation isch jetzt nonig wiirkli gstiiga, defur dTemperatur. Und kei fiifzg
Meter sp6ter hand di 23km uf d& "chli" St. Bernhard scho agfanga...

Sind ja nur 1'400hm am Stuck. Het i de Kurve drii am liebschte de Goppel bers Glander
gruert und hat well& brielend an Strasserand hocka. Es hat grad niit zdme passt.



Es Wunder

Irgendwenn hé&t d'Strass es halbs Stiigigsprozent g'anderet. Pl6tzlich isch en agndhme
Rhythmus mdglich worde und d& Abstand, zwar nur langsam aber stetig, zum vorusfahrende
Gruppetto isch chliner worde. Aha, d'Motivation isch zrugg.

Es Blitzpauseli vo de erwahnte Gruppé hat mich grad ufschlissa lah. Und denn de Klassiker,
me fahrt mit letschte Chraft ang, da seit de Fredi: "Guet, es gaht wiiter." Bingo! Aber
irgendwie dra blib&, bis mer 200hm vor de Passhdchi fascht d'Fiiess abbratlet hat. Ha gmeint
es gab e spontani Selbstenziindig vo mine Stampferli. Also Not-Stopp, d'Gruppé schweren

Herzens zidh lah und Wasser id Schudh leerd - zisch.

Muen no erwahne das ich (n6d nur) hit schwer beiidruckt bin vo eusne wiibliche Fahrerina.
Sind all unglaublich starch am Berg!

Abfahrt us em Bilderbuech

Nach nur zwei Minute isch de Amok-Lauf vo mine Chésfuess verbi gsi. Bis zur Passhdchi
bin i fascht wieder a "mini" Gruppé ana cho. Es churzes Helde-Foti, denn simmer us em
chiield Wind gfliichtet. War nod eso en idiotische Pdscho-Fahrer als Party-Crasher i eusi
Fahrgmeinschaft iidrungéd war das de Hammer gsi. Aber ebe mer hand nur immer eis Aug uf
di Savoier-Alpé chone werfe, will nebet zue de Franzos versuecht hat aktiv euses Labe
Z'beenda...

In La Rossiere simmer go iicheere. Und ich han e entscheidendi Entdeckig gmacht. Mit zwei
Bier isch mis siedefuiessige Abfahrtsverhaltd niim vorhanda. Ich han quasi en Ritterschlag
vom Pauli tbercho. Mini morgentlichda h6hemetervernichtende Fahrtg, seget nod z'vergliiche
mit de Schlussabfahrt vom Tag. OK, mer sind au wia d'Maniacs de Hugel ab!

De Puls i de Abfahrt isch hocher gsi als duruf. Chum isch s'Velo us de Schraglag i knapp
trampbarem Winkel gsi isch kickt worde bis d'Trittfrequnz s'niime zueglah hét. Schnell es
Origami hinder de Lenker gleit, das mer moglichscht windschlipfrig mit knapp achzg Sache
uf di ndchscht Haarnadle zue tonneret isch. Dezenti Schweissusbruch, will mer nia ganz
sicher gsi isch, 6b jetzt de Abrenspunkt doch ndd z'spaht gwéhlt worde isch. Bevor mer de
Goppel mit Gottvertraue id Kurve gschmissa hat.

Mit eme saudamliche Grinsé im Gsicht di letschte Meter zum Hotel gfahre. So gaht
Abfahrt!!!



PD/ID

So unvernunftig mir de Berg ab sind, so Uberleit hdmmer hit uf s'Bier verzichtet - also nur
vor am Zancht (kei Angscht). S'grossa Wasche, nuscha, Chetta 614, Akku lade, etc. isch
losgange. S'hat denn grad no glanget fur es Shared-Beer vor em Znacht. De Schlummi héts
umrahmt vo eis zwei Schnupfli dusse uf de chiiele Terrasse gah.

Was fiir en Tag. Mir hand wieder emal Velo-Gschichte gschrieb wo niemert wet ghora... @&

FF23_E3 Swnt Rhimy en-Beases » » » Bourg Saint Maurice

Pésse :
- Route des Salasses, 1582
- Col du Petit St. Bernard, 2188

$ Also 'nur’ ein Hiigel war eigentlich en aktiva Ruhetag, aber d'Tour de France Legende Col de
l'lséran isch en harte Brocka gsi.

lifahre wird Uberbewertet

Nachdem de Deschi sis Portemonnaie gfunde hat, isch es los. Gflihlti zwei Meter durab und
denn isch en euphorische Portugiesézug a eus verbii donneret. Aber scho nach de erste Meter
i de Stiigig hdnd dia ihri Chornli verschosse gha. Mer hét sich de ufsplittende Gruppe nah
chone vorwaérts bewege, wéhrends ndbet eim echli nach 'schwschwschw' tont hat. Isch e gueti
Ablenkig gsi vo dem ville Verchehr, will halt Tigne und Val d'Isére doch recht vill Lt id
Berge lockt.

Under anderem au es paar Rad-Teams. FDJ und Jumbo-Visma isch jewils als Team imene
affazah de Hugel ab z'schiisse cho. Dié Jungs hand glaub mit em L&be abgschlosse...

Churz vor em Stausee isch es denn churz knackig steil worde, deflr hét s Tunnel e
Velofahrerbellichtig gha. Han i so au no nid gseh. In Val d'Isére han i d'Gruppe verlore, won i
en Brunne gsuecht han. Aber scho bald driiberabe hands mi mitere Laola-Welld i ihri Beiz
glockt.

Ufstiig uf 2'770m

Es isch wieder unglaublich warm gsi und de Andi und ich hédnd nach dem Pduseli wieder
emal mih gha id Géng z'cho. Aber wenn mer gnueg lang ufe chnorzed, find mer irgendwéann
de Rhythmus. Verbi am Chuenis-Bergli vo Val d'Isere simmer langsam in & Mondlandschaft
g'chletteret, wo nur no Skistationa echli es James Bond Feeling verbreitet hdnd. Da im obere
Teil isch de Verchehr zweirad-laschtig gsi. Und illuschtri Mitfahrer hats au no gha. Zum
Philipp und em Fritz isch de Primoz Roglic ufgschlosse. En chlind Schwatz und es Selfie
spoter isch de frindlichi Maa aber au scho wieder verschwunde gsi. Das heisst er isch schnell
hind abe und denn grad no vo de andere Siite ufe gfahre.

Schuttelbecher

Nach em geschtrige Abfahrts-Highlight mit grosser VVorfroid id Abfahrt gangd. Aber was isch
denn das? Schmali Strass mit rumpelndem Teer und als Ziickerli bdige Siitewind - und d&
denn no zimmli heftig! Mit de 5cm Aero-Felga han ich's Gfuihl gha, es segi immer e dritti
Hand am Lenker wo nachli dra ume rupft. Naja, mer sind abecho und hand eus meh a de
Landschaft gfreut. Sofern mer Uberhaupt hét choné luege...



Im erste Dorf, hat mer keini 50m Meter vo de Hauptstrass weg muesse. Und ja, es paar CDR-
Teilnehmer i de Beiz gfunda. Frisch gstarcht ischs uf di letschte guet 20km gange. Das mer
d'Stéarcchig so was vo brucht hénd, isch zwar erscht e Ahnig gsi, aber d'Realitat im abartige
Gegewind doch ernliechternd. Z&me mit em Fredi hammer versuecht de Wind vo eusne
Ladies fern z'halte, zumindescht ich ha echli Luftverdréngig az'biita gha.

De eigentlich néd nennenswerti Col de la Madeleine mit nur 70hm, het under normale
Umsténd gar kei erwadhnig gfundé i dem Bricht. Aber mit dem Nasewind har er doch namal
weh ta i de Oberschenkeli. Und als Hochststraf wér jetzt d'Strass es Traumli gsi. Frische
Belag mit tbersichtliche Haarnadelkurva. Aber ebe de Wind héts en Unsicherheitsfaktor dri
bracht, wo eim di Finger lieber eimal meh ziah lah hénd, als es z'kraché z'lah. Schad.

Wellness

Es churzes Sicherheitsbier und denn ab is Wellness! Herrlich echli sprudld und sich 'beduisg’
Z'lah. Wobi je nach Ort hats denn scho au mal echli weh ta. Di letschte Tég hand doch Spura
hinderlah.

D'Scheichd rasiert das mer Morn am Galibier au echli e Fall4& mached. Und s'Wa&schwiibli
Beck hat eusi beide S&tz Stinkhudl& i duftendi Stoffli verwandlet.

No es churzes 'Team-Meting' wid de morgigi Tag verlaufd wird, denn isch Wellness fiir de
Gauma agseit gsi.

Das alles hét alli recht gschluchet. Es isch uffallend friih zum Rickzug uf Zimmer blased
worda. Oder isch es d'Ehrfurcht vor de grossa Name Col du Télégraphe und Col du Galibier?

123 b4 Bowg-Saint-Maurice > > > Lanelshourg-Mecas-Cenls

Pésse :
- Col de l'lséran, 2764


https://mittwuchsrundi.clubdesk.ch/home?b=1000033&c=ND1000241

Bonsai-TdF | 5. Etappe

Geschter en Klassiker-Pass, hiit @ Legenda.... Col du Galibier! En wiirklich beiidruckende Hiigel.

Panik-Nuscha

Scho am Vorarbig sind Regé-Gricht im Umlauf gsi. Und wos mit em Wecker au wiirkli
afangd hat tropfla, isch im Zimmer 302 operativi Hektik usbroché. Regehosé, Jaggli,
Chnuuling und anderi Regéhudla sind i Rucksackli oder Veloshirts gwiirgt worde. Soll i jetzt
das Underliibli aleggé, das i ndd friure muen...?

Scho nach em Zmorgé isch d'Sunne wieder am Himmel gstande und mer hand zrugg
g'nuschat. Nur es Sicherheits-Gillet hat sich, nebet gflhlte tuusig Gels, no is Liibli veriirt.

40km lifahra

Mis Zimmergspanli hat nach Kilometer driisg scho afangé nervds uf s'Navi luege. Bisch
sicher das mer dem Fluss so lang mien folga? Jep, erscht bi Kilometer vierzg gahts in erschte
Aastiig. Vorher hdmmer bi abtrochnende Strasse eus chdne rasant aber ohni grossi Astrengig
iifahre. OK, am Afangs héts doch zumene nassé Fldeli galnget, wills halt no chli una
ufegsprutzt hat.

Erste bekannte Name

De Col du Télégraph isch zwar en usgwachsne Astiig, aber fur eus nur e ufwarmendi Erscht-
Wella gsi. Und i dem tlippige Ustiig isch de Spruch vom Tag gebora: "Wetsch du no
d'Regehosa alegge?"

Zum Glick isch es vill dur de Wald gange, suscht het i glaub d& L6ffel abgah. Isch eh scho
komisch gsi i de Abfahrt, das mer de Puls plétzli in Cheller gheit isch (han i no nia gha). Ich
bi eifach echli es sensibels Pflanzli wenns tiber 30°C isch. Es zappenduschter chalts Orangina
vor de Abfahrt gnippt und denn fascht de Mittagshalt 'Uberschossa'.



Col du GaliBIER

Wahrschini hdmmer eus so fescht gfroit uf d& 19km Ufstiig, das mer vor Nervdsi gar kei
Hunger gha hand. Also eifach es Stppli under de Helm g'leer und mit Rivella d'Restkapazitat
vom Magé gfullt.

Jetzt isch es & so richtig heiss und driickend worde und di erschte Kilometer us Valloire sind
happig steil gsi. De Totz hat gsotta als het mer en in Bachofa ine g'hebet. De Andi hét es
CDR-Gruppli entdeckt und isch ab, ich han es Bachli gfundéd und ha echli kneipet - iischalts
Wasser! Hat aber d'Kdrpertemperatur doch moge uf ertraglichs Mass regle. Will da mit de
Baum da obéa Fehlazeig gsi isch. D'H6chi und de Wind hand echli ghulfa und vereinzelti
durchziehedi Wilchli.

Nach dem langé Schliicher, het mer eigentlich gmeint da isch 'Ende Gelénde' . Aber i dere
'Wand' schlénglet sich d'Serpentind himmelwarts! E Orangina- und e Rivella-Pausa spoter
isch namal en flachere Abschnitt cho mit nur 7-8%, bevors denn uf de letschte Kilometer so
richtig knackig worde isch. Aber mit em Ziel vor Augé, isch da steinig Alpélbergang mit
stolzer breiter Bruscht erklomme worde.

Top 10

Doba sind fascht alli vo eus gmeinsam acho. Am fotele, Neuakommling abklatsché und sich
flr d'Abfahrt vorbereite. De starchi Wind hat scho chli Respekt gmacht. De Max hét, dank ere
starchd Bohe, denn prompt au de Boda kiisst. Zum Glick nur en Tappete-Schade - mir sind
alli froh. Aber d'Nackéhaar hat's eus ufgstellt, wo d'Tonia ihri Gschicht verzellt hat. lhri
vorderi Steckachs hat sich gldsst und isch uf halbem Weg scho usa gheit. Das bi knapp fiifzg
Sache uf em Tacho!

Bis zum Gratis-Pass Col du Lautaret (isch e Chriizig uf de Abfahrt), isch es scho bedenklich
gsi mit den stirmische Windverhaltniss. Je nach Fahrtrichtig mal vo vorne (denn bisch
langsamer), mal vo hind (denn schubéts), aber dia vo de Siité sind echt gfahrlich gsi...

De Pauli isch uf dem besagte Gratis-Pass losgrolled und hat min Ehrgiiz gweckt. Wenn eis
Hinderrad muesch ha i de Abfahrt denn siis. Also han i churz kickt und mini U90 i d'Hand
vom Sir Isaac Newton gleit. Bi knapp achzg Sache, héts links vo mir annahernd en
Uberschallknall gah, wo de Pesche wi es Gschoss a mir verbii isch. Kein Stich han i gha dene
zwei nachd z'cho. Bi halt doch echli es Siidefueesli wenns so schnell wird. Aber churz vor
Endi vo dere 18km Abfahrt isch's Gland flacher worde, da hend di& Hungerttecher vor mir
kei Chance gég mis Rollergwicht. Also han i grad no vor em Hotel did zwei Flichtende
iigholt und mer sind geminsam iigrolled. Nt wiiter denkt debi...

Mer h&dnd Zimmer bezogé und d'Highlights vom Tag sind im WahtsApp Chat iitrudled. Under
anderem en Screenshot vom Pauli wo nod ohni Stolz als Ewigbeschte uf Rang 7 sich uf dem
Abfahrts-Segment bi Strava iigreihet hat. Hm? Warum han ich da so en Pokal uf Strava? Mal
go luege was da drin staht. Aha, 0.3km/h bzw. 4 Sekunda schneller. Sorry, de schlechtischt
Abfahrer vo Afangs-Tour, hat unwissend de Abfahrts-Gott gschlaga. De Rescht vom Abig
h&mmer eus ufzogad und kaputt g'lachet - Frihbremser P&uli!

Pésse :

- Col du Télégraphe, 1566
- Col du Galibier, 2645

- Col du Lautaret, 2058

Bonsai-TdF | 6. Etappe

Hiit emal di knapp 2'500hm fascht gliichmassig uf zwei Wella verteilt. Machts i de Summe nod
vill liechter.

Chuels lifahre

Herrlich, en chiiele Morga kombiniert innere schattige Abfahrt. Super fur min schnell
uberhitzende Minergie-Standard isolierte Korper - bdsi Zunga séget Walfischfett (Tran). Di
10km dezenti Abfahrt hand mind 80 toal zuegseit bis Briancon. De Ufstiig zum Col d'lzoard
es Traumli. Fascht kei Auto, mit schattespendende Walder eifach wunderbar. Wenn da nur
nod di villa Flige gsi wared. Umschwarmt z'si isch ja schon, aber ich ha mir das anderscht
vorgstellt...

Zame mit em Pesche simmer uf 2'360m gstig4. Hand dobé es paar Foteli gschosse und au di
meischte andere CDR'ler wieder gseh.

Winnetou-Land

Nach es paar Chere sind d'Felsformationa echli sureal wordé. Es hat eus ndéd verwunderet
wenn de Pierre Brice mit sinere Silberbix tber d'Strass grittd war. Es isch nachli richtig durab
gange, bevor e unheilvolli Kombi agfange hat. Weniger Gféll-Prozent, wo eim zum pedala
gnottiget hat, obedruf heftige Gegewind - also (ibel trampé.

Zum Glick han ich de Pesche no bi mir gha, als unglaubliche Puncher héat er dd Wind vo mir
weg pfluegt. Selber han ich nur churz chone fuhere, bi subito in rotd Bereich cho. Aber scho
isch s'rota Liibli als rettende Windschattespende wieder vor mir gsi.

Fuetterhalt ndbet eme Aquadukt, wo e willkommeni Abchielig bota hat. Mir nur bis zu de
Oberschenkel, de Philipp isch ganz go badele.

Heiss und steil

E wunderbari Namittagskombi zum Col de Var. Mit vollem Ranza hat eim d'Sunne de T6tz
gsottd und zu allem no es paar knackigi Stiigisprozentli. N6d so mis... Es churzes flachers
Stuck churz vor Vars, han ich gnutzt zum euses Trio vonere aktive Flissikgeitsufnahm nébet
em Sattel z'Uiberziige chone. Normali Liiut hand es Panache bstellt, anderi en Kaffi und es
Glas chalti Milch (mir nenned kei Name, aber de Maa chunt us Hinderegg). Da ich mich wi
an ustrochnete gstrandete Walkadaver gftihlt han, héts bi mir e zweiti Rundi Orangina und
namal es Radler gah.



De zweiti Teil isch niime ganz so steil gsi, was mim Rhythmus eher entsproche hét bzw. was
mini Stampferli id Ubersetzig chond tbertrage. Uf em Col de Vars isch es Foteli gschosse
worde und jetzt hat sich de Philipp und de Pauli eusem Trio agschlossa. Also di foif
wahrschinlich beknacktischte Abfahrer vo eusere Velogruppa. De Andi isch nervés uf em
Goppel umegrutscht und ich han sis Velo vo hind checked. Innere Rechtskurve setzt er
vermeintlich zumene halsbrecherische Uberholmanéver vom ene VW-Biisli a. Ha denkt jetzt
spinnt's em total. Has nod g'schnallt das er es bremstechnischs Problem gha hat! En Brems-
Chlotz hat sich verdrehet gha am Hinderrad. Nach churzem Boxé&-Stopp isch er uf eusi
Verfolgig gangé.

Usfahre im Gegewind

Vo wege Laktosdabboué und locker zabele. Ufsplittat dur abenttdrlichi Autofahrer, sége nur
Englénder, hat's scho einiges a Chornli brucht zum di zersplitterete Einheite wieder zdme
z'fuherd. Keuch! Und jetzt wo die 'Grenzelosa' zdme gsi sind, isch gnagelos wiiter gchneblet
word&. Nur de Andi de arm Cheib h&ts nur uf Sichtdistanz gschafft und hat kei Ablésige im
volle Gegewind tbercho.

Als Belohnig hdmmer s'unglaublichste Zimmer tbercho. Immene Schldssli en Monsterruum,
wo mer sich fascht verloffa hat und dezue es Badzimmer wo mer au es paar Zuesatzkilometer
gmacht hat. Aber da simmer ndd lang bliba.

Outdoor-Bar

D'Freiluft-Hotel-Bar isch en magische Aziehigspunkt gsi. Di klevere erscht nach em duscha,
anderi hand ihri presidiala Klickpedale a de Bar iiklinkt (man merke ich ha kei Name gnannt).
So hdmmer schnell es paar Isotonischi tberkompensiert. Und will de P&uli sich es verdients
Power-Nap am Pool gonnt hat, isch de Luusbuebéa natirlich e gloriosi Idee cho.

Aaschliichd, de Ligistuhl (samt Pauli) uf Kommando ufglupft und churzerhand im Pool
versenkt. Geistesgegewartig, hat sich's Opfer am erscht Beschte feschtghebet, so isch de Andi
au zunere Abchelig cho. Das héat wieder durscht gdh und so hdmmer de iiklinkte Presidantin
nachli Gsellschaft gleischtet.

No schnell es Happy-Birthday gsunga fiir em Andi sini Frindin. Echli umeplamperlet bim
duschad und de Znachtvorbereitig. Bis s'Telefon cho isch, es seget alli parat. Hoppla! Mer sind
uf de Balkon gstanda wia Stadler & Waldorf und uné sind warkli alli am Tisch g'sésse.
Schnell abe und am Markus sine Usfuihrige zueglossed fiir di letscht Etappe.

S'Asse isch fein gsi, aber es Muggéfiirzli meh war scho no guet gsi. So hammer halt de vorig
Platz im Mégli a de Bar mit Fliissigkeit miesse uffulla.

Passe :
- Col d'lzoard, 2360
- Col de Vars, 2109


https://mittwuchsrundi.clubdesk.ch/home?b=1000033&c=ND1000243

Bonsai-TdF | 7. Etappe

Ubers Dach vo de Tour aba as Meer as Ziel: Nizza!
Schneller verbi gsi als erwartet. De letscht Ufstiig aber namal es Schmankerl.

Achtung fertig Stiigig

Ab em Hotel direkt is Stiigig. S'quete (fiir mich) am halbi nini isch d'Temperatur no sehr
agnehm gsi. Leider scho gnueg warm fiir d'Flugé. Hit scho fascht e biblischi Plag mit dene
sumsende Plagegeischter. Au wenn's hit durchschnittlich ordendlich steil gsi isch, hét sich
das ndd all zu schlecht uf mini Berggschwindigkeit usgwirkt. Bi i de erschte Halfti e chli
hinder de Hauptgruppé hinahergfahre. Bis i mit em Pesche en gliichschnelle Liidensgenoss
gfunda han.

Irgendwénn simmer zum Koni ufgschlossa und so isch s'obere Drittel als Trio i Agriff gnoh
wordé. Da obé uf (iber 2'500m isch es flacher word& und scho fascht echli frostelig. De Wind
hat halt Uber di Mondlandschaft pfiffa und e dicki Wulcha hat droht eus e Bergtaufi

z'gah. Dia Umstand hand mir e zweiti Luft géh, so han i chone am Basler-Express ahdnke.
uUnd di letschti gfuhlt tberhédngendi Zuesatzschlaufe uf 2'804m mit tber 12% ufegwirgt.

Di hochschti teereti européischi Passtrass, hat Emotiond usglésst. D'Claudia mit eme
Froidaschrei und di meischte sind sich stolz i de Arme glage. Es schéns Team-Erlebnis!

Abfahrt bis Null

Es paar Tropfli hand churz Ufregig bracht, aber d'Strass isch néd mal nass worda. Es isch
verniinftig abegfahre word& und es hét sich glohnt. Landschaftlich uf em Mond gstartet und
z'erscht Uber langstreckti Kurve, denn mit Haarnadla tiberséhti Grashéng aba. Ab de
Baumgrenze isch es schméler und rumpliger worde, aber es hat kei gfahrlichi Lécher gha. So
hat mer s'Velo eifach chdne rigglé lah und mit guetem Speed talwérts donnere.

Irgendwie han ichs denn gschafft zwiischet zwei Gruppe z'cho. Eimal churz de Mark no troffe
suscht en 50km Soloritt. Hat aber au grad gstumma. Nur e schéni Gegend, mis Velo und ich.
Nt gstudiert eifach zablet, fascht echli spirituell gsi. Irgendwann bin ich sicher gsi de
Verpflegigsposchte verpasst z'ha. Also bin ich in en Lada gstiiired und han mini Bidons und
mich ufgfullt. Prompt isch e grésseri Gruppe CDR'ler a mir verbi. Bravo Beck!

Bi nachli wiiter kiirbelet, bis doch no s'hellblaue Schild zu Pasta gruefe hat. Hui isch das
warm da und und jetzt hat sich es Trio mit Aasag formiert. Andi, P&auli, Beck. Es isch erwartet
zackig worda. Di vorder Zahl es vieri isch Standard gsi und ja, es hat wieder Gegewind gha.
Mer sind all dezent am Limit gsi und denn isch das endlose Industriequartier cho - widerlich.
Aber mir jetzt total verdrochnet. Also innere Mobile-Strasserand-Bar es Bierli gschnappet.
Bevor mer di letschte 10km as Ziel grolled sind, also das heisst de Andi hammer immer
muesse bremse.



Akunft ohni Bier

Im Hotel grad nebet em Flughafe acho. Tatsdachlich mir hénd's gschafft! Was aber niemerd
hat chdne glaube isch gsi, das es kei Bier meh gha hat a de Hotelbar!!! D' Gratulationsrundi
isch weg dem ndd weniger herzlich usgfalle. Und nach em "Fremddusch&" (will mir keis
Zimmer gha hand) sind alli zadme i de Bar ghocket und hénd s'frisch glieferete Bier gnossa.
Leider hdmmer nur no dorfe d'Hand schittle d'Jungs und Madels herza, denn isch scho euse
Shuttle-Bus an Flughafe gfahre. Mit echli verspdétig hat de Helvetic-Vogel denn Richtig Zri
abghoba.

Dehei nonig ganz gschnallt was mir da gleischtet hand und was fur es schdns Team-Erlebnis
das gsi isch. Bin als Radfernfahrer-Greenhorn so herzlich und warm ufgnoh worde, als waér i
scho ewig mit debi. Danka allne und vor allem em Andi wo mich zu dem geniala "Irrsinn"
uberschnured hét. Ich wett kei Sekunda missa!

Passe :
- Col de la Bonette, 2715
- Cime de la Bonette, 2802

